Առաջարկություններ 
«Քաղաքացիական հասարակության դպրոցի» ծրագրի շրջանակներում լուսավորչական գործունեության իրականացման վերաբերյալ
Հարգելի գործընկերներ,

Չեմ ցանկանում ձեր ուշադրությունը կենտրոնացնել Հանրապետության համապատասխան տարածաշրջաններում քաղաքացիական հասարակության ձևավորման գործում մեր ունեցած ձեռքբերումների/հաջողությունների վրա, քանի որ սույն քննարկման առարկան այլ է:
Մեր կազմակերպության զարգացման այս փուլում անհրաժեշտ է ուշադրությունը կենտրոնացնել հասարակությանը մատուցվող ծառայությունների և հմտությունների որակի բարձրացման վրա:

Մենք պետք է մշակենք և մեր գործունեության պրակտիկայում ներդնենք նոր ձևեր և գործիքներ, որոնք հնարավորություն կտան էլ ավելի արդյունավետ իրականացնել կազմակերպության առաքելությունը:
Տարածաշրջաններում «Քաղաքացիական հասարակության դպրոցի» ծրագրի շրջանակներում Սախարովի կենտրոնի ինը տարիների աշխատանքային փորձը մեզ հնարավորություն է տալիս հասարակական քննարկումների կազմակերպման միջոցով.

1. ավելի արդյունավետ կազմակերպել Սախարովի կենտրոնի գործունեությունը` տարածաշրջաններում քաղաքացիական հասարակության ձևավորման ասպարեզում,

2. սահմանել գործունեության բարելավման նոր ուղիներ հանրային շահերի և մարդու իրավունքների պաշտպանության ոլորտում,
3. բարձրացնել տարածաշրջանային ռեսուրս կենտրոնների մատչելիությունը բնակչության համար:

Իմ կարծիքով, որպես վերոնշյալ հասարակական քննարկումների կանխադրույթ պետք է ծառայի հետևյալ կարգախոսը. «Եթե ոչ ես, ապա ո՞վ պետք է օգնի նրանց»:
Եթե համաձայն եք իմ առաջարկությանը, ապա խնդրում եմ նշված միջոցառումների ռազմավարության ծրագիր (սցենար) մշակել` նշելով մասնակիցների քանակն ու որակական հատկանիշները, ամսաթվերն ու անցկացման ձևաչափը:
Մյուս կողմից, եթե անձի/անհատի ակտիվության ձևավորման գործընթացը դիտարկենք որպես ուսուցման գործընթացների և գիտելիքների ու հմտությունների գործնական կիրառման շարունակական հաջորդություն ժամանակի որոշակի ժամանակահատվածում  (մեկ տարի), ապա հնարավոր կլիներ ուսուցման և պրակտիկայի յուրաքանչյուր փուլի համար սահմանել յուրահատուկ ուղղություններ: Օրինակ, ուսուցման առաջին փուլում ընդգրկել հետևյալ թեմաները.
1. ժողովրդավարության և քաղաքացիական հասարակության հիմնական սկզբունքները,

1.1. ժողովրդավարություն, մարդու իրավունքներ, քաղաքացիական հասարակություն և ազգային շահեր:
2. Անհատական և հանրային շահերի պաշտպանության մշակույթն ու բարոյականությունը,

2.1. անհատական և հանրային շահերի դասակարգում և նրանց միջև «հակասության կետերի» բացահայտում,
3. այլ ուղղություններ:
Միաժամանակ, գործնական ուսուցման առաջին փուլում, պետք է կենտրոնանալ կամավորական շարժման բարոյական վերապատրաստման վրա: Մեր ունկնդիրն առաջին հերթին իր մտքում պետք է ձևավորի կամավորի մշակույթի և բարոյականության սկզբունքները:
Ուսուցման և պրակտիկայի երկրորդ փուլը պետք է նվիրվի փոխհարաբերությունների ընթացակարգային պահանջներին.
· Մարդ - հասարակություն
· Մարդ - իշխանություն
· Հասարակություն - իշխանություն
Ուսուցման և համապատասխան պրակտիկայի երրորդ փուլը պետք է նվիրվի հասարակական ակտիվ կառույցների ձևավորմանը, դրանց դերին ու տեղին պետական իշխանության կառույցներում: 

Ունկնդիրների վերապատրաստման սույն փուլում, մենք պետք է նրանց բացատրենք, որ ակտիվ անհատը իշխանության համար ընդդիմություն չի հանդիսանում. նա իշխանության հակառակորդն է իր տեսլականով և էական հանրային վիճելի հարցերի լուծման առաջարկներով, այդ թվում` անհատական և հանրային շահերի կառավարման և պաշտպանության կառույցների անգործության հիմնախնդիրներով:
Չորրորդ փուլը, հասարակական գործունեության հմտությունների ուսուցման փուլն է:

· աշխատակազմի ձևավորման, հիմնադիր և ծրագրային փաստաթղթերի մշակում` կախված հասարակական ուսուցման ձևից և տեսակից,
· մոնիտորինգի անցկացման կարգն ու մեթոդաբանությունը և տեղեկատվական տվյալների բազայի ստեղծումը և այլ տեսակի աշխատանքներ, որոնց իրականացումը ձևավորում է հասարակական շարժման (կառույցների) վարկանիշը:
 «Քաղաքացիական հասարակության դպրոցի» ջանքերը չպետք է ուղղվեն կեղծ համախոհների ձևավորմանը, որոնք սուբյեկտիվ հանգամանքների պատճառով, տարիների ընթացքում ձեռք բերած գիտելիքներն ու հմտություններն օգտագործում են իրենց շահադիտական նպատակներով, այլ ոչ թե իրենց հայրենակիցների ազգային շահերի, իրավունքների ու ազատությունների պաշտպանության համար:
 «Քաղաքացիական հասարակության դպրոցի» հիմնական նպատակը ունկնդիրների մոտ իրենց հայրենիքի ապագայի հանդեպ պատասխանատվության զգացման դաստիարակությունն է:
 «Քաղաքացիական հասարակության դպրոցի» ծրագրի շրջանակների հինգերորդ փուլը անհրաժեշտ է նվիրել հասարակության իրազեկության ապահովման ժամանակակից տեխնոլոգիաներին: Պետք է ունկնդիրներին սովորեցնել ԶԼՄ-ների հետ փոխհարաբերությունների մշակույթին և էթիկային և Ինտերնետի/Համացանցի հնարավորություններին: Անհրաժեշտ է հիշել, որ բնակչության հետ շփման այս տեղեկատվական գործիքը պահանջում է բարձրագույն բարոյական մակարդակ և քաղաքացիական պատասխանատվություն: Ապագա հասարակական գործիչը պետք է մշտապես հիշի խոսքի ոչ միայն ստեղծարար, այլև կործանարար ուժի մասին: Այս ոլորտում ավելի լավ է ասածը/խոսքը չվերջացնել, քան թե վիրավորել կամ սուտ ասել:
Դասընթացի եզրափակիչ` վեցերորդ փուլը պետք է նվիրվի կոնկրետ գործնական գործունեությանը` ուղղված կոնկրետ հասարակական կամ սոցիալ-կենցաղային հիմնախնդրի գնահատման մոնիտորինգի իրականացմանը:
Այս փուլում մոնիտորինգի արդյունքները դիտարկվում են որպես ուսուցման ժամանակաշրջանում ունկնդրի ձեռք բերած փորձի և հմտությունների համալիր արտացոլում: Այն կարծես թե դիպլոմային աշխատանք լինի, երբ ունկնդիրը մի փոքր օրինակով ցույց է տալիս իր արհեստավարժությունը մոնիտորինգի նպատակի ձևավորման, դրա իրականացման ռազմավարության մշակման, տվյալների հետազոտության և հասարակական կարիքները բավարարող անհրաժեշտ հանձնարարականների մշակման հարցերում:
Վերոշարադրյալը «Քաղաքացիական հասարակության դպրոցի» ծրագրի շրջանակներում Սախարովի կենտրոնի գործունեության հակիրճ նկարագրությունն է:

Մեր գործունեության ընդհանուր սխեման/ծրագիրը ընդունելու դեպքում, մենք պետք է աշխատենք յուրաքանչյուր փուլի մանրամասն իմաստալից «լցոնմամբ», այսինքն թեմատիկայի և համապատասխան տեխնոլոգիական գործելաձևերի ընտրությամբ, որոնք կիրառվում են ունկնդիրների պատրաստման համար:
Սույն զեկույցը ուղարկում եմ ձեզ` հուսալով ստանալ ձեր առաջարկությունները հնարավոր կարճ ժամկետում:

Անկեղծ հարգանքով,

Լևոն Ներսիսյան
Հ.Գ. Տարածաշրջանային մասնաճյուղերի իրավաբանական ծառայությունների և ռեսուրս կենտրոնների գործունեությանն առընչվող հարցերը առանձին քննարկում են պահանջում, ուստի դրանք սույն զեկույցի մեջ ներառված չեն:
1

